
■ L’AURA

Il sulegl tgitta puspè
(pocha) Sin la via dal Gelgia
tranter Beiva e Savognin ha bri-
schà stersas in auto da posta
dal tuttafatg. Il manischunz ha
pudì conduir l’auto brischont sin
in parcadi en segirezza. L’autist
che era persul en l’auto da posta
ha pudì abandunar quel anc ad

uras. Ils pumpiers da Sot God e
Bivio èn stads spert sin il plaz,
n’han dentant betg pudì impedir
che l’auto è brischà ora cumplet-
tamain. Ins suppona ch’in defect
tecnic haja manà al brischament.
La via dal Gelgia è stada serrada
durant 30 minutas.

Brischament sin la via dal Gelgia

L’auto postal en fieu e flomma sin la via dal Gelgia. FOTO POLIZIA CHANTUNALA

(mc) A la 25avla Festa federa-
la ad Interlaken èn ils da Do-
mat vegnids terzs en la pli fer-
ma categoria. Ils 24 tamburs
sut la bitgetta da Curdin Cavie-
zel han schumbrà las cumposi-
ziuns «Nonstop», «Amedes» e
«SincopAction». Plinavant èn
Lucas Albin da l’Uniun da tam-
burs da Rabius e Damian Tuor

dals tamburs da la musica da
Mustér daventads 11avels ed
han uschia survegnì in tschupè.
En tut èn passa 3500 tamburs e
radund 30 000 aspectaturs
stads da la partida. Cussegliera
federala Eveline Widmer-
Schlumpf ha accentuà la rolla da
la tradiziun per l’identitad e co-
hesiun da noss pajais.

Success dals tamburs grischuns

■ (mc) Suenter producziuns a
Turitg ed Amden vegn il teater
«In Russ en Bregaglia» era dà
questa saira e damaun la saira a

las 20.30 en la «Klibühni» a
Cuira. Il guid da muntogna in-
digen Christian Klucker (René
Schnoz) ed il barun russ Anton

von Rydzewski (Gian Rupf ) fan
ina tura da muntogna accum-
pagnada da bleras dispittas,
tuccas e piztgadas divertentas.

«In Russ en Bregaglia» cun René Schnoz e Gian Rupf
FOTO M. HARTMANN

■ DA LA VITA DA LUDMILLA CAHENZLI

Il stift da citrona
ed ina visiun

En la partiziun da cosme-
tica dal Migros hai jau

in da quests muments
ch’jau sai tuttenina insatge
ch’jau n’avev tut ils onns e
decennis avant mai realisà –
forsa ina visiun.

Per il solit dovr jau circa
diesch secundas enfin

ch’jau hai chattà mes
schampo en la partiziun da
cosmetica. Oz sto mia gron-
da dentant cumprar in
levzagl ed ella dovra exnum
mes cussegl, sco ella di. Jau
hai dubi ch’ella dovria pli-
tost ils daners en mia bursa.
Ma basta, jau ma chatt pia
en la partiziun da cosmetica
e ma sent in pau estra. Jau
hai adina in tschert respect
da tut quests spievelets,
levzagls, gloss, penels, cu-
pins e cupets.

Entant che mia figlia em-
prova ora tuttas colurs

da tuttas marcas da levzagls,
emprov’jau da m’orientar
davart ils novs trends en la
cosmetica. Tuttenina ma dat
en egl in stift cun la colur
da citrona. Fascinada prend
jau il stift or dal chaschutt.
«Per tge dovran ins quest
stift?» dumond jau mia fi-
glia. «Quai mettan ins si en-
turn ils egls. I fa ch’ins ha
in’egliada pli frestga. En sa-
sez dovran be mattas giu-
vnas questa colur», di ella
ed aschunta: «Jau sun gia
memia veglia per da quai.»

In pau trumpada dost jau
il stift enavos en il cha-

schutt. Jau avess propi gì
gust da posseder quest uten-

sil da smincar, ma sche mia
figlia da schotg onns è gia
memia veglia, n’è la colur
da citrona mettain era betg
adattada per dar dapli ex-
pressiun a las faudas enturn
mes egls. U duess jau forsa
tuttina cumprar il stift? La
colur ma plascha enorm
bain. Jau pudess simpla-
main empruvar, forsa sun
jau gea puspè en ina veglia-
detgna ideala per effects da
citrona enturn ils egls? Sch’i
na funcziuna betg pos jau
anc adina dar il stift a mia
pitschna.

Mia figlia dovra ina per-
petnadad. Cun il

temp vegni lungurus en la
partiziun da cosmetica. Jau
sun malidia e fatsch attent
ella che las plunas levzagls e
gloss ch’ella ha a chasa sin la
curuna avant il spievel ba-
stian en sasez. «Na, jau dovr
in levzagl che ha exact la
medema colur sco quel
ch’jau hai pers l’emna passa-
da», è sia resposta. «E tge è
pia uschè spezial vi da que-
sta colur?» dumond jau.
«Quel è ideal per ir a scola.»

En quest mument hai jau
mia visiun. Dad ina se-

cunda sin l’autra realisesch
jau: Cumpareglià cun mias
figlias, hai jau gì ina bellezza
giuventetgna. Simpla, bana-
la, nuncumplitgada e libra
da la dictatura cosmetica e
da moda. Sco giuvna hai jau
mintga di tratg en il me-
dem. Ina chamischa alva,
barlacca e jeans veglias cun
tantas scrottas sco pussaivel.
Cun questa mondura sun

jau marschada atras mia pu-
bertad.

La damaun na duvrav jau
strusch far tualetta,

pertge make up era da mes
temp mo insatge per femnas
veglias e levzagls duvravan
mo dunnas cun pauca segi-
rezza da sasezzas, pia pau-
pras creatiras. Far si chavels
na faschev’jau ord princip
betg, nun che mia mamma
ma traplava e sa postava da-
vant porta cun ils pleds:
«Uschia na vas ti betg or da
chasa.» Ella na chapiva sim-
plamain betg che chavels
spalads vesevan ora bler me-
glier che frisuras pulitas.
Ozendi dovran las dunnas
giuvnas aposta schampos da
volumen, ina pflegespüh-
lung e gels da tuttas guisas
per cuntanscher exact l’ef-
fect ch’jau cuntanscheva pli
baud cun mai far si chavels.

Finalmain mitschada ord
la partiziun da cosmeti-

ca ed arrivada a chasa em-
prov jau ora mes nov stift
da citrona. Mias faudas ve-
san tuttenina ora pli frestgas
e mia egliada para insaco
gagliarda. Entant ch’jau dun
si anc in zichel dapli citro-
na, ma dumond jau tutteni-
na: Tgi sa cun tge che mias
figlias frestgentan si en
ventg u trenta onns las fau-
das enturn ils egls? Colur da
citrona na vegn strusch a
bastar. I ma va fraid dal dies
giu ed jau emprov immediat
da derschentar mia visiun
malempernaivla dal begl
giu.

Ludmilla Cahenzli

Gianna Meier d’Almen è la nova Miss Casino 2010
■ (lq) Gianna Meier (18) d’Al-
men è vegnida distinguida du-
mengia a Bogn Ragaz sco nova
Miss Casino 2010. La giuvna em-
prendista mercantila Gianna
Meier che daventa successura da

Majlis Widrig ha imponì la giuria
cunzunt tras ses stil luc e sia segir-
tad en l’intervista cun il modera-
tur Claudio Minder che è stà mi-
ster Svizra 2000. A questa occur-
renza han las 10 finalistas da Miss

Südostschweiz 2010 preschentà
las novas collecziuns da moda
C&A. Per ellas è quai stà in bun
trenament per l’elecziun da la
Miss Südostschweiz dals 18 da
settember a Savognin.

